
ЌОНУНИ ЉУМЊУРИИ ТОЉИКИСТОН 

 
Дар бораи ишорањои љуѓрофї      

(Ахбори Маљлиси Олии Љумњурии Тољикистон  с.2007, №3, мод.169)

Ќонуни мазкур муносибатњоеро, ки вобаста ба њифзи њуќуќї ва истифодабарии ишорањои љуѓрофии истењсоли мол дар Љумњурии Тољикистон ба вуљуд меоянд, танзим менамояд.

БОБИ 1.  МуЌаррароти умумЇ
Моддаи 1. Мафњумњои асосї

Мафњумњои асосие, ки дар Ќонуни мазкур истифода мешаванд:

- объекти љуѓрофї –ќаламраве, ки њудуди он ба таври расмї муайян карда шудааст, аз он љумла мамлакат, минтаќа њамчун ќисми мамлакат, мањалли  ањолинишин, мавзеъ;

- ишорањои љуѓрофї -  истилоњи умумї барои ифода намудани номи мањалли истењсоли мол ва нишондоди истењсоли мол; 

- дархост - маљмўи њуљљатњое, ки барои баќайдгирї ва гирифтани њуќуќи истифодаи номи мањалли истењсоли мол ё барои гирифтани њуќуќи истифодаи номи мањалли истењсоли мол, ки ќаблан ба ќайд гирифта шудааст, заруранд;

- дархостдињанда – шахси воќеї ё њуќуќї, ки барои баќайдгирї ва гирифтани њуќуќи истифодаи номи мањалли истењсоли мол ба маќомоти ваколатдор дархост медињад;

- маќомоти  салоњиятдор - маќомоти давлатї, ки  салоњияти  муайян  намудани њудудњои объекти љуѓрофиеро дорад, ки дар он моли дорои хосиятњои махсуси марбут ба шароити табиї ва омилњои дигари ин объекти љуѓрофї (ё мутобиќати шароити табиї ва ин омилњо), ки баъзе хосиятњои мол ба онњо вобастагї дорад, истењсол мешавад;

- номи мањалли истењсоли мол –  аломате, ки аз номи муосир ё таърихии мамлакат, мањалли ањолинишин, мавзеъ ё дигар объекти љуѓрофї ё ифодаи аз ин ном њосилшуда иборат аст (ё чунин номро дар бар мегирад) ва дар натиљаи истифодаи он нисбат ба моле, ки хосиятњои махсуси онро танњо ё асосан шароити табиї ва (ё) омилњои инсонии хоси њамин объекти љуѓрофї муайян мекунанд, маъруф гаштааст; 

- нишондоди истењсоли мол - аломатест, ки ба таври мустаќим ё ѓайримустаќим ба объекти љуѓрофї, ки љои воќеии баромад ё истењсоли мол мебошад, ишора менамояд.

Моддаи 2. Ќонунгузории Љумњурии Тољикистон дар бораи ишорањои љуѓрофї

Ќонунгузории Љумњурии Тољикистон дар бораи ишорањои љуѓрофї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Тољикистон эътироф намудааст, иборат мебошад.

Моддаи 3. Маќомоти ваколатдори давлатї ва салоњияти он

Амалї сохтани сиёсати давлатї ва анљом додани вазифањои дар Ќонуни мазкур пешбинишуда оид ба њифзи њуќуќии ишорањои љуѓрофї ба ўњдаи маќомоти ваколатдори давлатї гузошта мешавад. Маќомоти ваколатдори давлатиро Њукумати Љумњурии Тољикистон муайян менамояд.

Маќомоти ваколатдори давлатї дар њолатњои дар Ќонуни мазкур пешбинишуда, мутобиќи салоњияти худ њуљљатњои меъёриро оид ба татбиќи Ќонуни мазкур ќабул менамояд.
Маќомоти ваколатдори давлатї Шўрои шикоятиро таъсис медињад, ки он масъалањои бо Ќонуни мазкур ба салоњияташ вогузоршударо мутобиќи Низомномаи худ баррасї менамояд. 

БОБИ 2. ИШОРАЊОИ ЉУЃРОФЇ ВА ЊИФЗИ ЊУЌУЌИИ ОНЊО

Моддаи 4. Аломатњое, ки ба сифати номи мањалли истењсоли мол эътироф намешаванд

Аломате, ки аз номи объекти љуѓрофї иборат аст ё чунин номро дар бар мегирад, вале дар Љумњурии Тољикистон њамчун ифодае маъмул гаштааст, ки он барои ишораи моли намуди муайян истифода мешавад ва бо љои истењсоли ин мол алоќамандие надорад, ба сифати номи мањалли истењсоли мол эътироф намешавад.
Моддаи 5. Нишондоди истењсоли мол

Нишондоди истењсоли мол метавонад дар шакли аломати вожавие, ки номи объекти љуѓрофиро дар бар мегирад, ё дар шакли тасвир истифода бурда шавад.

Моддаи 6. Њифзи њуќуќии номи мањалли истењсоли мол

Номи мањалли истењсоли мол дар Љумњурии Тољикистон дар асоси баќайдгирии давлатии он тибќи тартиби муайяннамудаи Ќонуни мазкур ё дар асоси санадњои њуќуќии байналмилалии эътирофнамудаи Тољикистон мавриди њифзи њуќуќї ќарор мегирад.

Номи мањалли истењсоли мол метавонад ба номи як ё якчанд шахси воќеї ё њуќуќї ба ќайд гирифта шавад. Шахсе, ки номи мањалли истењсоли молро ќайд кардааст, њуќуќи истифода бурдани онро соњиб мешавад, ба шарте ки моли истењсолшаванда ба талаботи муќаррарнамудаи Ќонуни мазкур љавобгў бошад.

Њуќуќи истифода бурдани худи њамон номи мањалли истењсоли молро ба њама гуна шахси воќеї ё њуќуќї, ки дар њудуди худи њамон объекти љуѓрофї моли дорои айнан њамон хосиятњои асосиро истењсол менамояд, додан мумкин аст.

Баќайдгирии номи мањалли истењсоли мол бемўњлат эътибор дорад.

Моддаи 7. Њифзи њуќуќии нишондоди истењсоли мол 

Њифзи њуќуќии нишондоди истењсоли мол дар асоси истифодабарии он амалї карда мешавад.

Њифзи њуќуќии нишондоди истењсоли мол аз роњ надодан ба  истифодабарии ишорањои ќалбакии истењсоли мол, инчунин ишорањое, ки истеъмолкунандаро оид ба љои воќеии баромади мол ба иштибоњ меандозанд, иборат аст.

Нишондоди истењсоли мол ба ќайди давлатї гирифта намешавад.

Боби 3. БаЌайдгирЇ ва додани њуЌуЌи истифодаи 

номи мањалли истеЊсоли мол

Моддаи 8. Дархост ва тартиби пешнињоди он 

Дархост ба маќомоти ваколатдор аз љониби шахси воќеї ва (ё) шахси (шахсони) њуќуќї бевосита ё тавассути намояндаи патентї пешнињод карда мешавад.

Шахсони воќеие, ки ба таври доимї берун аз ќаламрави Љумњурии Тољикистон истиќомат доранд ва шахсони њуќуќии хориљї ё намояндагони онњо бо маќомоти ваколатдор ба воситаи намояндагони патентї, ки њуќуќи ба амал баровардани фаъолияти намояндаи патентиро тибќи ќонунгузории Љумњурии Тољикистон соњиб шудаанд ва ваколаташон бо ваколатнома тасдиќ гардидааст, пеш мебаранд. 

Дархост бояд ба як номи мањалли истењсоли мол дахл дошта бошад.

Дархост бояд инњоро дар бар гирад:

- ариза дар бораи баќайдгирї ва гирифтани њуќуќи истифодаи номи мањалли истењсоли мол ё дар бораи гирифтани њуќуќи истифодаи номи ќаблан баќайдгирифташудаи мањалли истењсоли мол бо нишон додани номи дархостдињанда (дархостдињандагон) ва инчунин макони љойгиршавї ё макони зисти ў (онњо);

- аломати арзшаванда;

- ишораи моле, ки нисбат ба он баќайдгирї ва гирифтани њуќуќи истифодаи номи мањалли истењсоли мол ё гирифтани њуќуќи истифодаи номи ќаблан баќайдгирифташудаи мањалли истењсоли мол дархост карда мешавад;

- ишораи љои истењсоли мол (њудудњои объекти љуѓрофї);

- тавсифи хосиятњои махсуси мол.

Дархост ба забони давлатї пешнињод карда мешавад.

Дархостро дархостдињанда ва дар њолати пешнињоди он ба воситаи намояндаи патентї, дархостдињанда ё намояндаи патентї имзо мекунад.

Агар объекти љуѓрофие, ки номи он ба сифати номи мањалли истењсоли мол арз шудааст, дар ќаламрави Љумњурии Тољикистон воќеъ бошад, ба дархост хулосаи маќомоти салоњиятдор дар бораи он, ки дар њудуди объекти љуѓрофии ишорашуда дархостдињанда молеро истењсол менамояд, ки хосиятњои махсуси онро шароити табиї ва (ё) омилњои инсонии хоси мањз њамин объекти љуѓрофї муайян менамоянд, замима карда мешавад.

Агар объекти љуѓрофие, ки номи он ба сифати номи мањалли истењсоли мол зикр шудааст, берун аз њудуди Љумњурии Тољикистон воќеъ бошад, ба дархост њуљљате замима мешавад, ки њуќуќи дархостдињандаро ба номи зикршудаи мањалли истењсоли мол дар мамлакати баромади мол тасдиќ менамояд.

Ба дархост инчунин њуљљате замима мешавад, ки ба андозаи муќарраршуда ворид гардидани пардохти њатмиро барои пешнињоди дархост тасдиќ менамояд.

Њуљљатњои ба дархост замимашаванда ба забони давлатї ё дигар забон пешнињод карда мешаванд. Агар ин њуљљатњо ба забони дигар пешнињод шуда бошанд, тарљумаи онњо ба забони давлатї ба дархост замима карда мешавад. Тарљумаро ба забони давлатї на дертар аз ду моњи пас аз санаи ба дархостдињанда фиристодани огоњиномаи маќомоти ваколатдор оид ба зарурати иљрои ин шарт пешнињод намудан мумкин аст.

Санаи ба маќомоти ваколатдор ворид гардидани њуљљатњои дар ќисми чоруми моддаи мазкур пешбинишуда ё, агар ин њуљљатњо дар як ваќт ворид нагардида бошанд, санаи пешнињоди њуљљати охирини воридгардида санаи пешнињоди дархост мањсуб  мешавад.

Моддаи 9. Экспертизаи дархост 

Экспертизаи дархост, ки аз экспертизаи расмї ва экспертизаи аломати арзшуда иборат аст, аз љониби маќомоти ваколатдор гузаронида мешавад.

Дар давраи гузаронидани экспертизаи дархост то аз рўи он ќабул гардидани ќарор дархостдињанда њуќуќ дорад ба маводи дархост иловањо ва ислоњот ворид намояд.

Агар маводи иловашуда моњияти дархостро таѓйир дињад, чунин мавод барои баррасї ќабул карда намешавад ва ин мавод метавонад аз љониби дархостдињанда њамчун дархости мустаќил танзим шавад.

Дар рафти гузаронидани экспертиза маќомоти ваколатдор њуќуќ дорад тибќи санадњои меъёрии њуќуќї аз дархостдињанда маводи иловагиеро, ки бе он гузаронидани экспертиза имконнопазир аст, талаб намояд.

Маводи иловагии марбут ба талабномаи экспертиза бояд дар давоми ду моњи пас аз  талабномаро гирифтани дархостдињанда пешнињод шавад. Аз рўи аризаи дархостдињанда маќомоти ваколатдор метавонад ин мўњлатро дароз кунад, агар ариза то анљоми ин мўњлат ворид гардида бошад. Агар дархостдињанда мўњлати зикргардидаро риоя накарда ва ё талабномаи экспертизаро бељавоб монда бошад, дархости аризадињанда бозхондашуда дониста мешавад.

Экспертизаи расмии дархост дар давоми ду моњи пас аз санаи пешнињоди он ба маќомоти ваколатдор гузаронида мешавад.

Дар рафти гузаронидани экспертизаи расмї мављуд будани њуљљатњои зарурї, инчунин мувофиќати онњо ба талаботи муќарраргардида тафтиш карда мешавад. Аз рўи натиљањои экспертизаи расмї ќарор дар бораи ба баррасї ќабул шудан ё ба баррасї ќабул нашудани дархост бароварда мешавад.

Њамзамон бо огоњинома оид ба натиљаи мусбати экспертизаи расмї ба дархостдињанда, инчунин дар бораи санаи пешнињоди дархост, ки тибќи Ќонуни мазкур муќаррар гардидааст, маълумот дода мешавад.

Дар њолати рад намудани ќабул ва баррасии дархост аз тарафи маќомоти ваколатдор ба дархостдињанда огоњиномаи асоснок фиристода мешавад.

Аз рўи дархости ба баррасї ќабулшуда экспертизаи аломати арзшуда, аз назари мувофиќати он ба талаботи дар Ќонуни мазкур муќарраргардида гузаронида мешавад.

Дар љараёни экспертизаи аломати арзшуда, инчунин асоснок будани ишораи љои истењсоли мол дар ќаламрави Љумњурии Тољикистон тафтиш карда мешавад.

То ќабул намудани ќарор аз рўи натиљаи экспертизаи аломати арзшуда, ба дархостдињанда дар бораи натиљањои санљиши мувофиќ будани аломати арзшуда ба талаботи дар Ќонуни мазкур муќарраргардида огоњинома фиристода, аз ў дархост намудан мумкин аст, ки мулоњизањои худро оид ба далелњои дар огоњинома зикршуда пешнињод намояд. Далелњои дархостдињанда, агар онњо дар давоми шаш моњи пас аз санаи фиристодани огоњинома пешнињод шуда бошанд, њангоми ќабули ќарор аз рўи натиљањои экспертизаи аломати арзшуда ба инобат гирифта мешаванд.

Аз рўи натиљањои экспертиза маќомоти ваколатдор дар бораи баќайдгирї ё рад шудани баќайдгирии номи мањалли истењсоли мол ва додани њуќуќи истифодаи он ё дар бораи додан ё надодани њуќуќи истифодаи номи ќаблан баќайдгирифташудаи мањалли истењсоли мол ќарор ќабул менамояд.

Дархостдињанда метавонад дар марњилаи дилхоњи баррасии дархост, то ба Фењристи давлатии номњои мањалли истењсоли мол (минбаъд - Фењрист) ворид намудани маълумот оид ба баќайдгирии номи мањалли истењсоли мол ва (ё) додани њуќуќи истифодаи ин ном,  дархосташро бозхонд намояд.

Ќоидањои пешбурди Фењрист ва таркиби маълумоти ба он воридшавандаро маќомоти ваколатдор муќаррар менамояд.

Моддаи 10.  Эътирознома нисбат ба ќарор ва барќарор намудани мўњлатњои гузашта

Дар сурати норозї будан бо ќарорњои аз рўи натиљаи  экспертизаи расмии дархост ќабулшуда, бо ќарор дар бораи рад кардани ќабули дархост љињати баррасї, бо ќарор аз рўи натиљаи экспертизаи аломати арзшуда ё  бо ќарор дар бораи бозхондашуда эътироф гардидани дархост дархостдињанда метавонад ба Шўрои шикоятї дар давоми се моњ аз санаи гирифтани ќарори дахлдор эътирознома пешнињод намояд.

Мўњлатњои бо ќисми 5 моддаи 9 ва ќисми якуми моддаи мазкур пешбинишуда, ки дархостдињанда онњоро гузаронидааст, метавонанд аз љониби маќомоти ваколатдор тибќи аризаи дархостдињанда, ки на дертар аз ду моњи пас аз анљоми ин мўњлатњо пешнињод гардидааст, дар сурати тасдиќ гардидани сабабњои узрнок ва ворид кардани пардохти њатмии дахлдор барќарор карда мешаванд.

Чунин ариза ба маќомоти ваколатдор њамзамон бо маводи иловагии аз љониби санљиш талабшуда ё бо ариза оид ба дароз кардани мўњлати пешнињоди ин мавод ва ё њамзамон бо пешнињоди эътирознома ба Шўрои шикоятї пешнињод карда мешавад.

Моддаи 11. Баќайдгирии номи мањалли истењсоли мол ва додани шањодатномаи њуќуќи истифодаи он
Дар асоси ќароре, ки аз рўи натиљањои экспертиза ќабул шудааст, маќомоти ваколатдор номи мањалли истењсоли молро дар Фењрист ба ќайд мегирад. Ба Фењрист номи мањалли истењсоли мол, ишора ва тавсифи хосиятњои махсуси моле, ки номи мањалли истењсоли мол барои он мол ба ќайд гирифта шудааст, дигар маълумоти марбут ба баќайдгирї ва додани њуќуќи истифодаи номи мањалли истењсоли мол ва дароз кардани мўњлати эътибори шањодатнома, инчунин таѓйироти минбаъдаи ин маълумот ворид карда мешавад.

Маќомоти ваколатдор шањодатномаи њуќуќи истифодаи номи мањалли истењсоли молро (минбаъд - шањодатнома) дар давоми як моњи пас аз гирифтани њуљљат оид ба ворид гардидани пардохти њатмии дахлдор медихад ва ба Фењрист маълумотро оид ба дорандаи шањодатнома ворид менамояд.

Дар сурати бо тартиби муќарраргардида пешнињод накардани њуљљате, ки ворид гардидани пардохти њатмиро барои додани шањодатномаи њуќуќи истифодаи номи мањалли истењсоли мол тасдиќ менамояд, шањодатнома дода намешавад ва маълумот дар бораи дорандаи шањодатнома ба Фењрист ворид карда намешавад.

Шакли шањодатнома ва таркиби маълумотеро, ки ба он ворид мегардад, маќомоти ваколатдор муќаррар менамояд.

Моддаи 12. Мўњлати эътибори шањодатнома

Шањодатнома дар тўли дањ соли пас аз санаи пешнињоди дархост ба маќомоти ваколатдор эътибор дорад.

Мўњлати эътибори шањодатномаро тибќи аризаи дорандаи шањодатнома дар сурати аз љониби ў пешнињод гардидани хулосаи маќомоти салоњиятдор дароз кардан мумкин аст. Дар хулосаи маќомоти салоњиятдор дар хусуси он, ки дорандаи шањодатнома дар њудудњои объекти љуѓрофии дахлдор молеро истењсол менамояд, ки дорои хосиятњои дар Фењрист зикргардида мебошад, маълумот дода мешавад.

Агар номи мањалли истењсоли мол номи объекти љуѓрофие бошад, ки берун аз ќаламрави Љумњурии Тољикистон воќеъ аст, бар ивази хулосаи зикргардидаи маќомоти салоњиятдор дорандаи шањодатнома њуљљатеро пешнињод менамояд, ки он дар санаи пешнињоди ариза оид ба дароз кардани мўњлати эътибори шањодатнома дар мамлакати баромади мол њуќуќ доштани ўро ба истифодаи номи мањалли истењсоли мол тасдиќ мекунад.

Ариза дар бораи дароз кардани мўњлат дар давоми охирин соли эътибори шањодатнома пешнињод карда мешавад.

Мўњлати эътибори шањодатнома њар дафъа ба муддати дањ сол дароз карда мешавад.

Аз рўи аризаи дорандаи шањодатнома дар сурати ворид намудани пардохти њатмии иловагї барои дароз кардани мўњлати эътибори шањодатнома ба ў шаш моњи иловагии пас аз анљоми мўњлати эътибори шањодатномаро додан мумкин аст.  

Маълумот дар бораи дароз кардани мўњлати эътибори шањодатнома аз љониби маќомоти ваколатдор ба Фењрист ва шањодатнома ворид карда мешавад.

Моддаи 13. Ворид намудани таѓйирот ба Фењрист ва шањодатнома

Дорандаи шањодатнома маќомоти ваколатдорро дар бораи таѓйир ёфтани унвони худ, ному насаб, инчунин оид ба таѓйироти дигари марбут ба баќайдгирї ва додани њуќуќи истифодаи номи мањалли истењсоли мол огоњ менамояд.

Маълумот доир ба таѓйироти марбут ба баќайдгирї ба Фењрист ва шањодатнома дар сурати ворид намудани пардохти корбарии дахлдор ворид карда мешавад.

Маќомоти ваколатдор бо маќсади ислоњ намудани хатоњои возењи техникї метавонад ба Фењрист ва шањодатнома  ислоњоти дахлдорро ворид намояд.

Моддаи 14. Интишори маълумот дар бораи баќайдгирї ва додани њуќуќи истифодаи номи мањалли истењсоли мол 

Маълумотро доир ба баќайдгирї ва додани њуќуќи истифодаи номи мањалли истењсоли мол, ки ба Фењрист мувофиќи Ќонуни мазкур ворид карда шудааст, ба истиснои маълумоте, ки тавсифи хосиятњои махсуси молро дар бар мегирад, маќомоти ваколатдор бе таъхир пас аз воридкунии ин маълумот ба Фењрист дар хабарномаи расмї интишор менамояд.

Моддаи 15. Баќайдгирии номи мањалли истењсоли мол дар мамлакатњои хориљї

Шахсони воќеї ва њуќуќии Љумњурии Тољикистон њуќуќ доранд номи мањалли истењсоли молро дар мамлакатњои хориљї ба ќайд гиранд.

Аризаи баќайдгирии номи мањалли истењсоли мол дар мамлакатњои хориљї пас аз баќайдгирии он ва соњиб шудан ба њуќуќи истифодаи ин номи мањалли истењсоли мол дар Љумњурии Тољикистон пешнињод карда мешавад.

Боби 4. Истифодаи ИШОРАЊои ЉуЃрофЇ

Моддаи 16. Истифодаи ишорањои љуѓрофї 

Ба кор бурдани ишорањои љуѓрофї дар рўи мол, тамѓакоѓазњо, борпечњо, дар реклама, нашрияњои чопии рекламавї, бланкњо ва дигар њуљљатњои расмие, ки бо воридкунии мол ба муомилоти гражданї алоќаманданд, истифодабарии номи мањалли истењсоли мол њисобида мешавад. 

Истифодабарии нишондодњои бардурўѓи баромади мол ва номи баќайдгирифташудаи мањалли истењсоли мол аз љониби шахсоне, ки шањодатнома надоранд, њатто агар дар ин њолатњо номи воќеии мањалли истењсоли мол нишон дода шавад ва ё ном дар тарљума ё бо истифодаи вожањои «аз ќабили», «намуди», «монанд» ва амсоли онњо истифода шавад, инчунин истифодабарии аломати ба ишораи љуѓрофї монанд нисбат ба њама гуна мол, ки метавонанд истеъмолкунандаро оид ба мањалли истењсол ва хосиятњои махсуси мол ба иштибоњ андозанд (истифодабарии ѓайриќонунии ишорањои љуѓрофї), манъ карда мешавад. 

Гузашт намудани њуќуќи истифодаи ишораи љуѓрофї ва додани њуќуќи истифодаи он дар асоси шартнома  номумкин аст.

Моддаи 17. Аломати огоњкунанда

Дорандаи шањодатнома дар пањлўи номи мањалли истењсоли мол аломати огоњкунандаро дар шакли њарфи лотинии "R" (ё R дар дохили давра ®) ва ё аломати вожавиеро, ки ба номи дар Љумњурии Тољикистон баќайдгирифташудаи мањалли истењсоли мол будани аломати истифодашаванда ишора мекунанд, истифода бурда метавонад.

Боби 5.  МАВРИДИ БАЊС ЌАРОР ДОДАН ВА Ќатъ Гардидани  

Њифзи ЊуЌуЌии  номи мањалли ИСТЕЊСОЛи мол

Моддаи 18. Мавриди бањс ќарор додани њифзи њуќуќии номи мањалли истењсоли мол, додани шањодатнома ва беэътибор донистани онњо

Тањти њифзи њуќуќї ќарор гирифтани номи мањалли истењсоли мол, агар дар рафти он талаботи муќаррарнамудаи Ќонуни мазкур риоя нашуда бошад, дар давоми тамоми мўњлати амали њифзи њуќуќї метавонад мавриди бањс ќарор гирад ва беэътибор дониста шавад.

Додани шањодатнома дар давоми тамоми мўњлати амали њифзи њуќуќї метавонад мавриди бањс ќарор гирад ва шањодатнома метавонад беэътибор дониста шавад, агар он бо риоя нагардидани талаботи муќаррарнамудаи Ќонуни мазкур дода шуда бошад ё мавриди њифзи њуќуќї гаштани номи мањалли истењсоли мол беэътибор дониста шуда бошад. 

Њар шахс метавонад тибќи муќаррароти дар ќисми якум ва дуюми моддаи мазкур пешбинишуда ба Шўрои шикоятї бар зидди мавриди  њифзи њуќуќї ќарор додани номи мањалли истењсоли мол ва додани шањодатнома эътирознома пешнињод намояд.

Тањти њифзи њуќуќї ќарор гирифтани номи мањалли истењсоли мол ва додани шањодатнома дар асоси ќарори Шўрои шикоятї ва инчунин њалномаи судие, ки ба ќувваи ќонун даромадааст, беэътибор дониста мешавад.

Моддаи 19. Ќатъ гардидани њифзи њуќуќии номи мањалли истењсоли мол ва амали шањодатнома

Њифзи њуќуќии номи мањалли истењсоли мол дар њолатњои зерин ќатъ мегардад:

- агар шароити хоси њамин объекти љуѓрофї аз байн рафта, истењсоли моле, ки дорои хосиятњои дар Фењрист зикршуда аст, имконнопазир гардида бошад;

- агар шахсони воќеї ва њуќуќии хориљї њуќуќи ба ин номи мањал истењсоли молро дар мамлакати баромади мол аз даст дода бошанд.

Амали шањодатнома ќатъ мегардад:

- агар мол хосиятњои махсусеро, ки дар Фењрист нисбат ба њамин номи мањалли истењсоли мол зикр гардидаанд, гум карда бошад;

- агар њифзи њуќуќии номи мањалли истењсоли мол ќатъ гардида бошад;

- агар шахси њуќуќї – дорандаи шањодатнома барњам дода шуда бошад;

- агар дорандаи шањодатнома бо хоњиши худ дар бораи ќатъ кардани амали шањодатнома ба маќомоти ваколатдор ариза дода бошад.

Њар шахс аз рўи асосњое, ки бо ќисми якум ва сархатњои якум ва дуюми ќисми дуюми моддаи мазкур пешбинї шудаанд, метавонад ба Шўрои шикоятї оид ба ќатъ намудани њифзи њуќуќии номи мањалли истењсоли мол ва эътибори шањодатнома ариза дињад.

Њар шахс метавонад аз рўи асоси пешбининамудаи сархати сеюми ќисми дуюми моддаи мазкур ба маќомоти ваколатдор оид ба ќатъи амали шањодатнома ариза дињад.

Њифзи њуќуќии номи мањалли истењсоли мол ва амали шањодатнома дар асоси ќарори Шўрои шикоятї, маќомоти ваколатдор ва инчунин њалномаи ба ќувваи ќонун даромадаи суд ќатъ карда мешавад.

Боби 6 . МУЌАРРАРОТИ ХОТИМАВЇ

Моддаи 20. Ќарорњои Шўрои шикоятї

Ќоидањои пешнињоди эътирозномањо ва аризањо ба Шўрои шикоятї ва тартиби баррасии онњоро маќомоти ваколатдор муќаррар менамояд.

Ќарорњои аз рўи эътирозномаву аризањои бо тартиби муайяннамудаи Ќонуни мазкур ќабулкардаи Шўрои шикоятї аз тарафи маќомоти ваколатдор тасдиќ карда мешаванд, аз санаи тасдиќшавиашон мавриди амал ќарор мегиранд ва нисбати онњо тибќи ќонунгузории Љумњурии Тољикистон ба суд шикоят кардан мумкин аст.

Моддаи 21. Пардохтњои њатмї ва пардохтњои корбарї

Барои пешнињоди дархост, баќайдгирї ва гирифтани шањодатнома, дароз кардани мўњлати эътибори шањодатнома ва барќарор намудани мўњлатњои гузаронидашуда, инчунин барои иљрои дигар амалњои дорои ањамияти њуќуќї, ки бо баќайдгирї ва дароз кардани мўњлати эътибори шањодатнома алоќаманданд, пардохтњои њатмї ситонида мешаванд. 

Барои гузаронидани экспертиза, ба маводи дархост дохил намудани тасњењу ислоњот, нашри маълумот оид ба баќайдгирии номи мањалли истењсоли мол, дар Шўрои шикоятї баррасї кардани эътирозномањо, инчунин барои иљро намудани амалњои дигари марбут ба экспертизаи дархост аз љониби маќомоти ваколатдор пардохтњои корбарї ситонида мешаванд.

Андозаи пардохтњои њатмї ва пардохтњои корбариро Њукумати Љумњурии Тољикистон муайян менамояд. 

Пардохтњои њатмї ва пардохтњои корбариро дархостдињанда, дорандаи шањодатнома ва ё бо розигии онњо њар шахси воќеї ё њуќуќї супорида метавонад.

Моддаи 22. Њуќуќњои шахсони воќеї ва њуќуќии хориљї

Шахсони воќеї ва њуќуќии хориљї тибќи санадњои њуќуќии байналмилалии эътирофнамудаи Тољикистон ё дар асоси принсипи муомилаи мутаќобила аз њуќуќњои дар Ќонуни мазкур пешбинишуда баробари шахсони воќеї ва њуќуќии Љумњурии Тољикистон истифода мебаранд.

Њуќуќи дар Љумњурии Тољикистон ба ќайд гирифтани номи мањалли истењсоли мол ба шахсони воќеї ва њуќуќии давлатњое дода мешавад, ки њамин гуна њуќуќро ба шахсони воќеї ва њуќуќии Љумњурии Тољикистон медињанд.

Моддаи 23. Љавобгарї барои вайрон кардани Ќонуни мазкур

Шахсони воќеї ва њуќуќї барои вайрон кардани Ќонуни мазкур мутобиќи ќонунгузории Љумњурии Тољикистон ба љавобгарї кашида мешаванд.

Моддаи 24. Тартиби мавриди амал ќарор додани Ќонуни мазкур

Ќонуни мазкур пас аз интишори расмї  мавриди амал ќарор дода шавад.

